
PKR cabang Silam, Sabah menangguhkan pemilihan mereka hari ini kepada 20 November 

depan disebabkan ahli jawatankuasanya yang terlibat kempen pilihan raya kecil Batu Sapi 

baru-baru ini telah keletihan. 

 

"Cabang Silam telah membuat penundaan pemilihan kerana ahli jawatankuasa sibuk 

dengan kempen Batu Sapi. 

 

NONE"Jadi mereka perlu rehat," kata ketua cabang itu Johani Halim. 

 

Beliau berkata pihaknya mengemukakan permohonan penundaan pemilihan itu kepada ibu 

pejabat parti kelmarin (4 November) melalui sepucuk surat yang difakskan kepada ibu 

pejabatnya di Petaling Jaya. 

 

Pada hari yang sama, tambahnya ibu pejabat memberikan kelulusan terhadap permohonan 

mereka itu melalui panggilan telefon. 

 

Silam merupakan cabang PKR yang kedua menunda pemilihan mereka selepas Pasir Mas 

yang gagal mendapat tempat sesuai bagi melangsungkan pemilihan parti. 

 

Bagaimanapun, cabang di Kelantan itu berjaya mengadakan pemilihannya hari ini. 

